
Президент Қасым-Жомарт Тоқаев Үкіметтің кеңейтілген 
отырысын өткізді. Жиынға Премьер-министр Асқар Мамин, 
Мемлекеттік хатшы Қырымбек Көшербаев, Президент 
Әкімшілігінің Басшысы Ерлан Қошанов, Үкімет мүшелері, 
облыстардың және Нұр-Сұлтан, Алматы, Шымкент қалаларының 
әкімдері, орталық мемлекеттік органдардың және ұлттық 
компаниялардың басшылары қатысты.

Мемлекет басшысы өз сөзінде Үкіметтің басты міндеті экономикалық 
өсімді қалпына келтіру, инвестиция тарту және қазақстандықтардың 
табысын арттыру екенін атап өтті. Президент пандемия мен шектеу 
шараларынан, сондай-ақ сауда байланыстарының үзілуінен айтарлықтай 
зардап шеккен шағын және орта бизнесті қолдаудың маңыздылығына 
назар аударды.

– Биыл шағын және орта бизнеске қолдау көрсету ең басты назарда 
болуға тиіс. Үкіметке «Атамекен» ұлттық кәсіпкерлер палатасымен 
бірлесіп, бір айдың ішінде осыған қажетті іс-шаралар топтамасын 
әзірлеуді тапсырамын.  «Еңбек» мемлекеттік бағдарламасы – халықты 
жұмыспен қамтудың негізгі құралы. Оның «Бастау-бизнес» бағыты 
бойынша 150 мыңнан астам адам оқып шықты. Бірақ тек 10 проценті 
несиеге, 19 проценті грантқа ие болды. 100 мыңнан астам адам мемлекет 
қолдауынан тыс қалды. Әсіресе, бағдарламаның ауылдағы түлектеріне 
қаржы жетпей жатыр. Сондықтан бағдарламаның қаржы көлемін ғана 
емес, оны жүзеге асыру ұстанымдары мен тетіктерін қайта қарауымыз 
керек. Халыққа берілетін шағын несиелердің ставкасы 6%-тен аспауға 
тиіс, – деді Мемлекет басшысы.

Қасым-Жомарт Тоқаев Үкімет мүшелері мен әкімдердің сатып 
алудағы жергілікті өнімдердің үлесін арттыру бойынша жүргізілген 
жұмыстарын сынға алды. Былтыр 9 айда тауарға, жұмысқа және 
қызмет көрсетуге қатысты сатып алуларды реттеудің жалпы көлемі 12,5 
триллион теңгені құрады. Жергілікті тауарлар мен қызмет көрсетуге 
бар болғаны 6,4 триллион теңге немесе қаржының 52%-і бөлінген. 
Экономикаға аталған қаражаттың жартысына жуығы жұмсалмаған.

– Бюджеттің триллиондаған қаржысын импортқа жұмсауға қақымыз 
жоқ. Сондықтан бюджеттің әкімшілері тікелей жауап беретін болады. 
Бұл орайда бізге «семіз» цифрлар қажет емес. Маңыздысы – дұрыс 
есептеу. Қазақстанда тіркелген заңды тұлғаның кез келген өнімі жиі 
есепке алынатыны туралы ақпарат бар. Ол өзінің тауарын жеткізе ме, 
әлде импорттан әкеле ме, оны бақылап отырған ешкім жоқ. Индустрия 
және инфрақұрылымдық даму министрлігіне берілген цифрларды 
бекітілген әдістемеге сәйкес қайта тексеруді тапсырамын, – деді 
Президент.

Халықты жұмыспен қамту мәселесі бойынша да берілген есеп пен 
жасалған жұмыстардың арасында айтарлықтай айырмашылықтар бар. 
Жұмыспен қамтудың жол картасын жүзеге асыруға 1 триллион теңге 
бөлінді. Бұл қаржының 98,2 проценті игерілген. Бағдарлама халықты 
жұмыспен қамтуда және іскерлік белсенділікті қолдауда маңызды рөл 
атқарды. Бірақ ондаған, жүздеген мың жұмыс орындарының ашылғаны 
туралы мәліметті тексеру кезінде айырмашылық бар екені анықталды.

– Азаматтарды қағаз жүзінде ғана жұмысқа орналастыру белең алып 
отыр. Бірыңғай ақпараттық жүйеге бір адам туралы мәлімет қайта-қайта 
енгізіледі. Дәл осындай 15 мың жағдай тіркелген. Жұмысқа орналасты 
деген адамдардың үштен бірі зейнетақы қорына қаржы аудармаған 
болып шықты. Мұндай жағдай, әсіресе, Түркістан (79%), Қызылорда 
(43%) және Жамбыл облыстарында (36%) анықталып отыр. Жалпы, 
еңбекпен қамтылғандардың 40%-ке жуығы «көлеңкеде» қалып қойған. 
Жұмыспен қамтудың жол картасына бөлінген 1 триллионнан небәрі 
5,5 миллиард теңге салық төленген. Бұл – жарты-ақ процент деген сөз! 
Мемлекеттік кіріске жауапты органдар мәселені қатаң бақылауға алуы 
керек. Қажет болса, құқық қорғау органдарын да осы жұмысқа тартамыз, 
– деді Мемлекет басшысы.

Қасым-Жомарт Тоқаев Үкіметке салықтық-бюджеттік саясатты 
жетілдіру жөнінде ұсыныстар әзірлеуді тапсырды. Былтыр салық және 
кеден саласынан түскен қаржының кіріс көлемі 47%-ке қысқарған. 
Әйтсе де, алдыңғы жылы бұл көрсеткіш 65%-ке жеткен. Кедендік 
төлемдердің жинақтық деңгейі төмен екені байқалады. Тек Қытаймен 
арадағы шекарада 50 мыңға жуық жалған декларация толтырылғаны 
туралы дерек анықталды. Қытаймен арадағы ашық статистика бойынша 
айырмашылық 5 миллиард доллардан астам қаржыны құрайды.

Президент жалған кәсіпорындар мен әдейі салық төлемейтіндерге 
қарсы жұмысты жүйелі түрде күшейтуді талап етті. Ресми бағалаулар 
бойынша ішкі жалпы өнімнің төрттен біріне, ал Дүниежүзілік 
банктің деректері бойынша 40%-ке жуығы «көлеңкелі» аймақта екен. 
«Көлеңкелі» экономикаға қарсы күрес жөніндегі шараларды жүзеге 
асыру үшін Экономикалық қылмыстармен күрес агенттігі құрылады.

– Орталық мемлекеттік органдар басшыларының автопаркін 
ұстап тұру үшін айтарлықтай бюджет қаражаты жұмсалады. Бір ғана 
автомобиль үшін орташа есеппен жылына 6 миллион теңгеден астам 
қаржы шығындалады. Бірқатар елде жеке қызметтік көліктің орнына 
ақшалай өтемақы төлеу тәжірибесі енгізілген. Бұл тәжірибе біздің 
елде де, нақты айтқанда елорда әкімдігінде қолданылған. Мұндай әдіс 
«Самұрық-Қазына» қорында  апробациядан сәтті өтті. Бұл қызметтік 
көліктердің санын едәуір қысқартуға және әкімшілік шығындарды 
1,5 миллиард теңге көлемінде азайтуға мүмкіндік берді. Үкіметке 
Президенттің Іс Басқармасымен бірлесіп, мемлекеттік органдардың 
басшыларын  қызметтік көліктермен қамтамасыз етудің жаңа жобасы 
бойынша ұсыныстар енгізуді тапсырамын. Бұл жұмыс 
нақты қысқартуды қажет етеді, – деді Президент.

«Бюджеттің триллиондаған 
қаржысын импортқа 

жұмсауға қақымыз жоқ»

Әбігер

Әлем

АҚ ҮйдЕгі 
«КлиМАТТыҚ» КҮН
АҚШ президенті Джо Байден климаттың өзгеруіне 

қарсы күрес туралы бірнеше жарлыққа қол қойды. Енді 
америкалық билік федералды жерлерде жаңа мұнай және 
газ ұңғымаларын қазуға лицензия беруден бас тартуы 
мүмкін. Мұндай шараны энергетика саласының өкілдері 
қолдап, экс-президент Трамптың саясатына қарсылық 
білдірді, – деді ВВС арнасы: «Ақ үйдегі климаттық күн». 
Байден жылулыққа қарсы күрес туралы жарлыққа қол 
қойды» атты бағдарламасында.

– Бүгін Ақ үйде климаттық күн. Біз бұл шараны онсыз 
да созып жібердік, енді күте алмаймыз, – деп Джо Байден 
жарлыққа қол қойды. Сондай-ақ президент климаттық 
өзгерістерден пайда болатын дағдарыспен күресте АҚШ 
әлемдік көшбасшы болу керек екенін жеткізді.

Байден өзінің арнайы климаттық мәселелерді рет-
тейтін өкіл етіп сайлаған бұрынғы мемлекет хатшысы 
Джон Керри жаңа билікке қоршаған ортаның жағдайы 
сыртқы саясатты жоспарлауда шешуші рөл атқаратынын 
айтты. «Климаттың өзгеру көрсеткіші қазіргіден жоғары 
болуы мүмкін емес. Бұл біздің амандығымыздың бірден-
бір себепкері» деді Керри.

Бұған дейін Трамптың билігі атмосфераға тарайтын 
зиянды заттарды азайтуға міндеттелетін келісімнен бас 
тартқан еді. Ал Джо Байден 20 қаңтарда билікке келген 
күннен бастап ең бірінші болып осы жарлықты күшіне 
енгізуге кірісті.

Жарлықта Ақ үйде ұлттық климаттық саясатқа ар-
налған арнайы кеңсе ашу және 22 сәуірде тойланатын 
«Жер күніне» орай әлемдік көшбасшылармен саммит 
өткізу жобасы қарастырылған. Американың жаңа билі-
гінің айтуынша, Байден күннің жылынуымен күресті 
АҚШ-тың ұлттық қауіпсіздігі мен мемлекеттің сыртқы 
саясатындағы басты мәселеге айналдыруды көздеп отыр. 
АҚШ президенті онымен қоса ұлттық барлау күшіне 
климаттың өзгеруі елдің қауіпсіздігіне қалай әсер ететіні 
туралы баяндама дайындауды тапсырды.

Ақ үй хабарлағандай, жарлыққа сәйкес мемлекет фе-
дералды жерлерде жаңа мұнай және газ ұңғымаларын 
қазуға лицензия беруден мейлінше бас тартпақ және 
бұған дейін берілген лицензияларды қайта қарастырмақ. 
Осылайша Байден мұнай-газ саласына көңіл бөлмек. 
Мәселен, Американың мұнай институтының зерттеуі 
бойынша жалпы мұнай игерудің 22 проценті және газдың 
12 проценті американың федералды жеріне тиесілі.

Америка мұнай институты мұнай-газ игеруге берілетін 
лицензияға жарияланған мораторийге қарсы келіп отыр. 
Себебі одан АҚШ импортқа көбірек тәуелді болады. 
Алайда кей эксперттер бұл аргументті жоққа шығаруда. 
Себебі мұнай игеруші компаниялар өздеріне 2014-2019 
жылдары рұқсат етілген ұңғымалардың тек жартысын 
ғана игерген.

 

ЕуроодАҚТА 
вАКциНАлыҚ дАғдАрыС
Еуроодақ желтоқсанда өзінің алғашқы вакцинасына 

рұқсат берген күннен бастап жаңа проблемаларға 
тап болды. Күллі ЕО-да вакцинаның жеткіліксіздігі 
болып жатқандықтан Испания ішінара вакцинацияны 
тоқтатқан алғашқы ел болды. Мадридте вакцина егу 
екі аптаға уақытша тоқтатылып, каталондықтарға да 
сондай шешім қабылдауға кеңес берді. Бұл туралы «The 
New York Times» газетіне Матина Стевис-Гриднефф 
пен Моника Прончук жазды.

«Ертең біздің тоңазытқыштарымыз бос қалады»  деп 
Каталонияның өңірлік денсаулық сақтау министрі Хосем 
Мария Аргимон вакцинаның азайғандығын ескертті.

Сонымен қатар вакциналық кризиске өндірістің азаюы 
да әсер етті. Өндірушілер жақында өнімнің аздығына 
байланысты вакцина шығару 60 процентке азайғанын 
мәлім деген болатын. 

Өткен аптада Еуроодақтың атқарушы билігі мен 
еуропалық комиссия жазға дейін 70 процент халық ты 
вакцинациялауды жоспарлаған еді. Алайда төрт күн нен 
кейін еуропалық кеңес президенті Шарл Мишель бұл қиын 
іс екенін жеткізді. Бүгінгі күннің өзінде Еуроодақтың тек 
2 проценті ғана алғашқы вакцинаны салдырып үлгерген.

Вирустың екінші толқыны әлі де болса қауқарын 
жоғалтпай, түрлі шектеу енгізді және әлем елдерін екі түрлі 
ауыр вируспен үрейлендіріп отыр. Осы тұста француздық 
Sanofi дәрі шығарушы компания 100 млн Pfizer-BioNTech 
вакцина дозасын шығаруға көмектесетінін айтты. Алайда 
бұл жоспар тек жазда орындалатын болғандықтан 
Еуроодақ үшін тым кеш болуы мүмкін.

Кейбіреулер Еуропалық одақ комиссиясына нара-
зылық білдіруде. Себебі одақтас елдер атынан комиссия 
2,3 млрд вакцина дозасын алуға бірнеше компаниямен 
келісім-шарт жасасқан. Алайда бұл келісімдердің 
кейбірі Америка мен Ұлыбритания жасасқан шарттардан 
кейінірек жа салған. Англо-шведтік фармацевтикалық 
компания және кейбір оппозициялық саясаткерлер кеш 
жасалған шарт вакцинаның жеткізілуін кешіктіруде деп 
наразылық білдіруде.

– Біз «бірінші келдің бе – бірінші болып алдың» деген 
ұғымды ұстанудан аулақпыз. Ол біз жасасқан келісім-
шарт пен сатып алудағы алдын ала келісімдерде жүзеге 
аспайды, – деп сендіреді денсаулық сақтау комиссары 
Стелла Кириакидес өз кезегінде.

Қызылорда облысы кәсіпкерлер 
палатасының директоры Ғалымбек 
Жақсылықов шағын және орта биз-
нестің қызметіне жасалған талдау, 
сондай-ақ кәсіпкерлермен өткізілген 
кездесулер барысында аймақта шағын 
индустриялық аймақтарға деген сұра-
ныстың жоғары екендігін айтты. 

Мұндай индустриалды аймақ тар 
«Атамекеннің» бастамасымен Түркіс-
тан, Алматы, Ақмола, Жамбыл об-
лыс тары мен Алматы қаласында құ-
рылып, жұмыс жасауда екен.

– Жүргізілген зерттеулер жергі-
лікті тауар өндірушілердің арасында 
шағын индустриалды аймақ құру-
ға болатын 3 әлеуетті саланы анық-
тады. Бұл – ішкі нарықта сұранысқа 
ие тоқыма, тамақ өнімдері мен 
жиһаз өндірісі. Өнімнің осы түрле-
рін өндіруге қатысатын біздің өңірі-
міздегі кәсіпкерлер одан әрі да-
мыту үшін жеткілікті тәжірибе 
жи  нақтады. Алғашқы уақытта ша-

ғын индустриалды аймақты тігін 
өн  дірісі бойынша құруға болады. 
Ақпарат үшін облыста қазір 56 тігін 
цехы жұмыс жасауда, – дейді палата 
директоры.

Ғалымбек Жақсылықовтың ай-
туын  ша, тігін өндірісін таңдауы ның 
да себебі бар. Шағын индуст риалды 
аймақ құру арқылы аталған сала 
негізінде жаңадан жұмыс орын дарын 
көптеп ашуға болады.

Облыстық индустриалық-инно-
вациялық даму басқармасының мә-
лі метінше, соңғы бес жылда қа лада 
индустриалды аймақ құру үшін 366 
гектар жер телімі бөлініп, оған 128,8 
млрд теңгені құрайтын 11 жоба 
қамтылған. Сол жобалардың бірі – 
«Ұзақов» жеке кәсіпкерлігі. Кәсіп иесі 
2017 жылы кірпіш зауыты жобасын 
іске қосқан. Бүгінде онда 43 адам 
еңбекпен қамтылған. 

Облыста индустриалдық ай мақ-
та жүзеге асқан жобалар іске қо-

сылған уақыттан бері жалпы 23,8 
млрд теңгенің өнімі өндірілген.  
Оның ішінде 2020 жылы 12,5 млрд 
теңге, 2019 жылы 9,2 млрд теңге, 
ал 2018 жылы 1,2 млрд теңгенің 
өнімі өндірілген. Өткен жылы 
Шиелі ауданындағы индустриялық 
аймақтағы тампонажды цемент зауы-
тының 112 мың тоннасы Өзбекстанға 
экспортталған.

Биыл аймақта құны 42 млрд теңге 
болатын шыны зауыты жобасын 
іске қосу жопарлануда. Жоба іске 
қосылғанда зауытта 226 адам жұ-
мыспен қамтылатын болады. Бүгінгі 
таңда 2 аймақта екі жаңа жоба 
бойынша жұмыс жүруде. Оның бірі 
түйе жүнін өңдеу болса, екіншісі 
шыны талшықты және композитті 
материалдарды өндіру үшін жер 
телімдерін рәсімдеу болып отыр. Ең 
бастысы, атқарылып жатқан жұмыс 
бүгін ғана емес, келешекте де жемісін 
беретіні айқын.

индустриалды 
аймақ құру – ел 

өркендеуінің кепілі. 
Өйткені инновациялық 

жобаларды іске қосу – 
облыстың өнеркәсіптік 

әлеуетін арттырады. 
Жаңа өндіріс орындары 
ашылып, жұмыссыздық 

деңгейін төмендетуге 
мүмкіндік туады. Сыр 

өңірінде шағын және орта 
бизнесті дамыту, құрылыс 

екпінін қарқындату, 
индустриялық-
инновациялық 

жобаларды қолдау 
бағытында қандай  

жұмыстар атқарылуда? 

дамуға серпін Беретін Бағыт

Зейнетақы қоры: 
Баспанаға Бір қадам

қолдау

Жарасхан ҚуАНыШБАйҰлы

әлеумет

Өткен жылы 
«зейнетақы қорындағы 

қаржының бір бөлігі 
пайдалануға беріледі» 

деген ақпар кең тарап, 
халық қуанышында шек 

болмады. Бәрі іштей 
келер ақшаның ретін 

саралап, бірі үй алуға, 
енді бірі емделуге жоспар 

құрып жатты. Аталған 
жаңа лықтың артынан 
ере жесі мен талаптары 
ел көңілін су сепкендей 

басты деуге болады. оған 
бірнеше себеп бар. 

Қаңтардың 
28 жұлдызында 
Үкімет басшысы 
Асқар Маминнің 

төрағалығымен Қазақ 
тілі әліпбиін латын 

графикасына көшіру 
жөніндегі ұлттық 

комиссия отырысы өтті. 

«Ң» әрпінен басталатын сөз

Ақмешіт АптАлығы

«Жыл құсы» журналы (альманахы). 1925 
жылы Қызылордада Ресей пролетариат жазушылар 
қауым дастығының негізінде қазақ пролетарлық 
жазушылар қауымдастығы құрылды. 20-шы жыл-
дардың аяғында қалың еңбекші бұқараға ар-
налған кітаптарды шығару ісін дұрыс жолға қою 
міндеттері алға қойылды. Бұл міндеттер Қазақстан 
жазушыларының ұйымына жүктелді. Сөйтіп, 1927 
жылдың жазында Қызылордада «Жыл құсы» атты 
әдеби журнал (альманах) дүниеге келді. 

«...«Жыл құсы» халыққа тез тарады, тіпті жетпей 
қалды. ҚазАПП басқармасында Риддер зауытының 
жұмыскері Шыныбайұлы Қасымның: «Жыл құсы» 
деген кітапты тез жіберуіңізді өтінемін, неге десеңіз, 
мұндағы, жұмыскер бауырларыңыз әрқашан сон-
дай кітаптан сусап тұрады. Біз, алыста, қараңғы 
түпкірде жатқан өңкей жұмыскерлер көзімізді 
ашсақ, осындай кітаппен, басқа кеңес өкіметінің 
тәрбиесімен ашамыз. Сондықтан кітап керек», – 
деуі қазақ әдебиетінде жаңа процестің туғандығына 
оқушы мен жазушының арасында байланыс жасала 
бастағандығына, демек, әдебиеттің өмірмен қоян-
қолтықтығының күшейе түскендігіне нақты дәлел 
болмақ деп жазды Т.Кәкішев «дәуір дидары» 
атты еңбегінің 61-бетінде. Бейімбет Майлиннің 
«Жыл құсының» 1927 жылғы 1 санына «Тайбек» 
атты әңгімесі жарық көрді. Ал С.Сейфуллин 1927 – 
28 жылы «Жыл құсы» альманахын ұйымдастыруға, 
оны шығаруға белсене қатысты. 

1927 жылы қазақ әдебиеті саласындағы айтыс-
тартыс көтерілді. Әдебиет саласындағы бағыттарды 
айқындай түсуде ақын-жазушылар арасындағы 
айтыс айрықша өріс алғаны сонша, жеке басты 
мұқату-кекету, арғы шыққан тегін қазбалауға 
орын берілді. Сол жылдардағы С.Мұқанов пен 
І.Жансүгіров арасындағы айтыстар «Жыл құсында» 
да жарық көрді. Партия ұйымы қазақ зиялыларының 
арасындағы айтыс-тартысты бақылауға алып, өзіне 
тиімді бағытқа бұрып отырды. 

Ғалым Бейсенбай Кенжебаев «Қазақ баспасөзі 
тарихынан мәліметтер» атты кітабында: «1927 
жылы «Жыл құсының» бірінші саны 4000 дана 
болып басылды. Алайда альманахтың екі ғана саны 
шығып, тоқтап қалды» деген дерек келтіреді. Ғалым 
альманахтың 1928 жылдан бастап ай сайын шығатын 
«Жаңа әдебиет» журналына айналғанын айтады.

«Жұмысшы» газеті. 1928 жылы 1 мамырда 
Қызылорда өлкелік партия комитеті мен кәсіподақ 
советінің атынан «Жұмысшы» газеті шыға бастады. 
«Жұмысшы» газеті көлемі үлкен форматты, төрт 
бет болып «Еңбекші қазақ» газетінің жанынан 
шығарылды.

«Жұмысшы» газеті еңбекшілердің қамын ой-
лап, оларға шын жөн сілтеуші, кеңесші болуды 
мақсат етті. Адамдардың ұжымдық еңбекке 
бірігуіне, партия қатарына өтуіне көп көңіл бөлді. 
Жергілікті жерлерде кәсіподақ еңбек шарттарының 
орындалуын қадағалап, кеңес орындарының 
жұмысына көмектесті.

Газет қазақ жұмысшыларының санасын оятып, 
білім көтеру мақсатымен «Сұрақ-жауаптар» бөлі-
мін ашты. Онда жұмысшылардың білгісі келген 
жайларына жауап-түсінік беріп отырды. Кәсіпшілер 
одағы деген не, оған мүше болу жайы қалай екенін 
үнемі насихаттап отырды. 

«Жұмысшы» газеті өзінің бірінші бетінде 
шетелдердегі жұмысшылар қозғалысын, екінші 
бетінде жергілікті жерлердегі жұмысшылардың 
ісін, жай-күйін баяндады. Үшінші беттегі 
«Хабар-ошар» бөлімінде Кеңес елінде болып 
жатқан жаңалықтарды үзбей жазып отырды. Ал 
«Денсаулық жайы» деген бөлімінде газет түрлі 
аурулар, одан сақтану, оны емдеу жолдары жөнінде 
консультациялар ұйымдастырылды. Газеттің бір 
үлкен бөлімі «Жастар тұрмысынан» деп аталды. 

Темірбек Қожекеевтің «Жұмысшы шаруа 
газеттері» атты еңбегінде «Жұмысшы» газеті қазақ, 
орыс жұмысшыларының арасында достық қатынас 
орнату үшін белсене күрес жүргізгені айтылған. 

Қ.Аллабергеннің «Тарих және баспасөз» 
атты кітабында «Жұмысшы» газеті Қызылордада 
1930 жылға дейін шығып тұрғаны жазылған. Бұл 
уақыт тың ішінде ол бұрын өнеркәсібі болмаған 
Қазақстанда жаңа өнеркәсіп салаларының көптеп 
ашылуына, онда қазақ жұмысшыларының санының 
көбеюіне байланысты, олардың мәдени-білім дәре-
же сінің өсуіне ат салысты. Республикамызда маман 
жұмысшы кадрларының даярлауға қолқабыс етті. 

«Еңбекші Қазақ» –  (қазіргі «Егемен 
Қазақстан») РК(б)П Қазақ облысы комитеті мен 
Қазақ ОАК, кейін РК(б)П Қазақстан өлкелік 
комитеті мен ауткомының органы. Газет 1925-
1929 жылдары Қызылорда қаласында шығып 
тұрды. С.Сәдуақасов редактор болғанға дейін 
газеттің «Кеңестік Қазақстанда», «Германияда», 
«Шаруашылық бө лімі», «Құлақтандыру», «Әртүрлі 
хабарлар» деген айдарлары болса, С.Сәдуақасұлы 
басқарған жылдары «Еңбекші қазақтың» мәдениеті 

өсті. Газет тек ресми материалдарды жарияламай, 
танымдық, ғылыми, рухани дүниелерді де басты. 
1925 жылы 24 қаңтарда С. Сәдуақасовтың «Еңбекші 
қазақ» газетіне жариялаған «Қазақ... тарихынан!?» 
атты мақаласында: «Тарих халықтың өткен өмірін 
көрсетеді. Тарихты оқып, біз баяғыдағы ата-
бабамыздың істерімен танысамыз. Тарихты біліп, 
бұрынғы дәуірге баға береміз, мін айтамыз. Тарих 
халықтың өмірін жазады. Халықтың өткен өмірі – 
қазіргі тұрмысқа сабақ, болашаққа әпсана. Өткеннің 
жақсылығы да, жамандығы да сабақ. Жақсылығын 
көріп, қазіргіге өнеге қыламыз. Жамандығын біліп, 
бұдан былай сақ болуға тәжірибе аламыз. Бұл екеуін 
сақтап отырып, қазіргінің халімен салыстырып, 
алдағымызды болжаймыз», – деп жазды. 

«Еңбекші Қазақтың» 1926 жылғы №219 нөмі-
рінде XIX ғасырдың 30-40 жылдары бүкіл Қазақстан 
территориясын қамтыған Кенесары көтерілісі 
жайында Жақан Сыздықұлының «Кенесары» 
деп аталатын мақаласы жарияланды. Мақалада 
автор Кенесарыны «қазақ ұлтының басшысы», 
«халықты бірлікке шақырушы», патша саясатына 
қарсы шыққан ірі тұлға ретінде көрсетті. Автор 
Кенесарының көтерілісі жайындағы деректердің 
көптігін, Омбы архивінде сақталған көптеген 
еңбектердің ілгеріде әлі де болса басқа архивтерден 
де табылатындығын және бұл көтеріліс жайында 
еңбектердің жазылатындығын да атап өтеді. Тағы 
бір қызықты, әрі тарихи танымды қалыптастыратын 

мақала «Ақмешіттің тарихы» деп аталады. Бұл 
мақала А.Р. деген автордың қолтаңбасымен 
«Еңбекші қазақ» газетінің 1926 жылғы №319 
санында жарияланған.  Мақалада Ресей мемлекетінің 
қазақ даласын қалай отарлағаны жөнінде айтылады. 
Мақала авторының жазуынша, Ақмешіттің мықты 
қорғаны болған, оның қабырғасының қалыңдығы 
4 кез жарым, ал биіктігі 4 жарым саржан болып, 
оған мықты қаруланған 400-дей күзет қойылған. 
Орыстар қалаға кіру үшін қабырғаның астына 
дәрі қойып атып, қорғанды бұзған. «Қорғанды 
сақтаушылардың бәрі аянбай соғыс қылып, бірі 
қалмай қырылады. Сонан кейін Ақмешіт Перовск 
порты деп аталған.

Газет беттеріне сол сияқты 1916 жылғы ұлт-
азаттық көтеріліс және 1917 жылғы қос төңкеріс 
кезеңі туралы мақалалар да жиі жарияланып 
тұрды. «Еңбекші қазақ» 1926 жылы 8 шілдедегі 
№145 санын толықтай 1916 жылғы ұлт-азаттық 
көтерілістің 10 жылдығына арнады. 1926 жылдан 
бастап республикада діни мейрам деген желеумен 
Наурызды тойлауға тыйым салынды. Дінге қарсы 
атеистік идеология қарқын алып, осы бағытта іс-
шаралар жүргізіле бастады. Бұл мейрамды дін 
мейрамы ретінде санаудың қателігін дәлелдеген 
«Еңбекші қазақ» газетіне жарияланған «Наурыз 
туралы» атты мақала авторы, қазақ қайраткерлерінің 
бірі С.Қожанов: «Наурыз – жыл басы, наурыз 
күн мен түннің теңеліп, күннің асып кетіп бара 
жатқан уағына дәл келетін мейрам. Наурыз – 
мұсылмандықтан бұрын шыққан мейрам. Наурыз 
ел шаруасымен күн көріп, табиғат шарттарына 
тұрмысы көбірек байланысқан елдің өмірі, 
тіршілігі тудырып отырған мейрам. Жұрт қысқы 
қысымшылықтан құтылып, мал жұт қаупінен 
құтылып, аман қалған малы төлдеп қорасы малға 
көбейіп жатқан, өздері егін шаруасына қам қылып, 
қасиетті жаз маусымында байлығын молайтудың, 
табиғаттың иіп тұрған кезінде қолынан келгенше 
көп өндіріп қалудың шаруасын істеп, абыр-сабыр 
болып жатқан ел шаруасының талабы қозған, ең 
көңілді уақыты көктем. Сол көктемнің басы – 
наурыз. Ел шаруасының наурызды мейрамдататын 
себебі осы», – дей келе, наурыз мейрамының 
коммунистерге еш кедергі келтірмейтіндігін, 
орыстарда Иса пайғамбардың туған және қайтыс 
болған күнін мейрам қылып жүргенде, тұрмыс 
салтынан туындап отырған халықтың салтына, ел 
шаруаларының қуаныш күніне коммунистердің 
қарсы келуін надандық санайды. 

Газет беттерінде сол сияқты оқу орындарында 
Абай шығармаларын оқыту мәселесі кеңінен 
сөз болды. Ә.Тәжібаев «Қазақ әдебиетін оқыту 
туралы» мақаласын жариялай отырып, ақын 
шығармаларының шеберлігі мен олардың тақы-
рыбы мен идеясына, Абайдың дінге қатысы, 

әлеуметтік көзқарасы, өлеңдерінің таптық сипатына 
байланысты жиырмасыншы жылдарда өріс алған 
айтысқа белсене араласты. «Еңбекші қазақ» 
газетінде 1926 жылы Қ.Кемеңгеров пен С. Мұқанов, 
Ә.Байділдин арасында «Көркем әдебиет туралы» 
айтыс болып, оған қорытынды пікірді  М.Әуезов 
пен Ж.Аймауытов «Екеу» деген бүркеншек атпен 
мақала жазды. Қазақтың ұлы ақыны Абай мұраларын 
қорғап, жалған тапшылдық саяси айыптаулардан 
арашалауға атсалысқан партия қайраткерлерi 
С.Қо жанов, Ы.Мұстабайұлы, Н.Төреқұлов ақын-
жазушылар Ж.Аймауытов, I.Жансүгiров, К.Ке мең-
герұлы, М.Әуезов, М.Жұмабаев және тағы басқа-
лармен пiкiрлес болған С.Сәдуақасов «Әдебиет 
әңгiмелерi» деген мақаласында: «Абай да – ескi 
мұра, бiрақ Абайдан қалған мұра ескiрген жоқ. Әлi 
де қазақ ақындары Абайдан шеберлiкті үйренуi 
керек», – деп жазып, Абай еңбектерiне үлкен баға 
бердi. Қайраткердің бұл мақаласы «Еңбекші қазақ» 
газеті 1927 жылғы 15 ақпанда басылған.

 Газетке сол сияқты Б.Майлиннің әңгімелері, 
А.Байтұрсыновтың, Таймінер деген бүркеншек 
атпен М.Дулатовтың мақалалары мен М.Жұмабаев-
тың өлеңдері жарияланып тұрды. 

«лениншіл жас» газеті. Газет тарихы 1922 
жылы қазанда  Ташкентте шыққан «Жас қайраттан» 
басталады. Жетісу, Сырдария облыстары Қазақстан-
ға қосылғаннан кейін  «Еңбекші қазақтың» бір бетін 
алып  келген «Лениншіл жас» 1925 жылы 3 ақпаннан 

бастап «Жас қайрат» газеті болып,  әуелі Орынборда, 
сол жылдың  мамыр айында Қызылорда қаласында 
жетісіне бір рет шыға бастады. Оның редакторы 
Е.Алдоңғаров, секретары Ахмет Елшібеков болды. 
Ал сол кездегі жастар өмірінің жаңа талаптарына 
байланысты «Лениншіл жас» журналы 1927 жыл-
дың қыркүйегінен газет болып шықты. Газеттің 
бір ашылып, бір жабылуының астарында алашшыл 
ұлттық мұраттан әлі де күдер үзе қоймаған қазақ 
жастарының баспасөзі мен большевиктік биліктің 
арасындағы астыртын идеялық тартыс жатыр еді. 
Сондықтан 1927 жылы «Лениншіл жастың» жарық 
көруін большевиктердің біржола жеңісінің бір 
көрінісі деуге болады.

Газет сол кездің өзінде жастардың дене 
шынықтыру ісіне ерекше көңіл бөлген. Әбділда 
Тәжібаевтың 1927 жылы осы  газетте басылған 
«Дене тәрбиесіне науқан жүргізілсін» деген 
мақаласында жастарды түрлі спорт үйірмелеріне 
ұйымдастыру, дене шынықтыру жөнінде орыс 
тілінде шыққан кітаптарды қазақшаға аудару, қазақ 
жастарынан спорт нұсқаушыларын даярлау туралы 
проблемалық мәселелер көтерген. «Лениншіл жас та» 
жұмыс істеген Асқар Тоқмағанбетов өз естелігінде: 
«Газеттің соншалықты қиындықпен шығатынына 
үйрене келе,  кейін көзім жетті. Біріншіден, жазудың 
бәрі қолмен жазылады екен. Онда машинканың жоқ 
кезі, бар болса да өте  аз.  Бізге «Еңбекші қазақ» 
газетінің жанынан бір бөлменің бұрышы тиді. 
Ол бөлмеде редактор Жұмабай Орманбаев, Сара 
Есова  («Әйел теңдігі» журналының редакторы), 
Бейімбет Майлин («Ауыл тілі» газеті редакторының  
орынбасары) отырады екен. Қай жер,  қай орын бос 
болса біздікі сол, тып етіп отыра қаламыз. Газеттің 
белсенді тілшісі, әрі шығару жағын басқаратын Әуеш 
Қошмұқамбетов деген жігіт екен, қай мақаланы  
қайда қоярын, әріптердің ірісі мен майдасын да сол 
белгілеп қойып отырды» деп еске алады.

Редактор Асқарға жастарды өз газетіне жазылуға 
шақыратын бір ауыз өлең жазуды тапсырады. Ол 
ертеңінде мынадай өлең жазып әкеледі:

Тоқта! Жолдас!
Жазылғаның жоқ па жолдас?
Жазылмасаң – жазыл,
Өз газетің «Лениншіл жас!»
Мұның сәтті шыққаны сонша, ертеңіне бәрі 

жатқа айтып кетті – дейді Асқар. Ақынның бұл 
естелігі Х.Бекқожиннің «Қазақ баспасөзінің даму 
жолдары» атты кітабына басылған. 

Газетте 20-шы жылдардың аяғындағы әдебиет-
тегі сын майданындағы талас-тартыстар да 
жарияланып отырды. Әсіресе, Мағжан ақын 
шығармашылығы төңірегіндегі дау дамай осы 
уақытта барлық қазақ басылымдарында жалғасын 
тапты. Жүсіпбек Аймауытов газеттің 1925 жылғы 
№4 санына басылған «Мағжанның ақындығы 

туралы» деген мақаласында «Қазақ әдебиеті 
көгерсін, гүлденсін десек, жалаң тап көзімен не 
саясат көзімен қарап, сыңаржақ кетпей, Маркс 
көзімен қарау керек» деген ой айта отырып, сынға 
ұшыраған Мағжан Жұмабаевтың ақындығын 
дәлелдеп шығады. 

Алғашқы уақытта газетте небәрі үш-ақ адам 
істеген. Материалды қорытатын да, көшіретін де, 
корректор да, тілшілерге жауап жазатын да солар.  
Бірақ олар газетті уақытынан кешіктірмеген. 
Газетке үзбей жазып көмектесіп отыратын бір 
топ жастар болған. Олар: Ерғали Алдоңғаров, 
Бейсембай Кенжебаев, Мұстафа Қайыпназаров, 
Ахмет Елшібеков, Садық Нұрпейісұлы, Аманғали 
Сегізбаев, кейіннен қосылған Сақтаған Бәйішев, 
Мұстафа Көшекбаев, Жүсіпбек Арыстанов, Өтебай 
Тұрманжанов тағы басқалар. Газет өзіне бір 
топ ақын жігіттерді де тарта бастады. Бейімбет, 
Сәкен, Сәбиттерді айтпағанда, Қалмақан, Асқар, 
кейінірек Әбділда, Тайыр, тағы басқалар өлеңдерін 
бастырып тұрды. 

«Қызыл Қазақстан» журналы. «Қызыл 
Қазақстан» бұрынғы «Қазақстан коммунисі», 
қазіргі «Ақиқат» журналы. Журнал  Қазақстандағы 
большевиктік партия ұйымының органы ретінде 
1921-25 жылдар аралығында Орынбор қаласында, 
1925-1929 жылдар аралығында Қызылордада 
шығып тұрды. Алғашқы редакторы  болып  белгілі  
қоғам қайраткері А.Асылбеков сайланды.

Х.Бекхожин «Қазақ баспасөзі тарихының 
очеркі» атты кітабында: «Қызыл Қазақстан» 
журналы   жалпы  қоғамдық-саяси, шаруашылық 
және  мәдениет мәселелерін  қамтитын басылым    
болды.  Журнал компартияның   қаулы-қарарлары 
мен шешімдерін, үкіметтің қабылданған   жоспар-
ларының маңызын  насихаттап,  мақалалар барлығы 
дерлік  кеңестік  идеология  негізінде  жазылуы тиіс 
еді. Мәселен, «Кеңес мектептері туралы»,  «Ауыл  
шарушылығы ұйымдары», «Ауыл шаруасы  һәм 
кооперациясы», «Октябрь  төңкерісі һәм қазақ  
әйелі», «Қазақстанның шаруа  кәсібі», «Октябрь 
һәм  жастар», «Халық һәм  әдебиет» және  т.б. 
Мұндай  мақалалар арқылы  кеңес өкіметі  өзінің 
жүргізіп  отырған  саясатының  дұрыс  екендігіне  
қазақтың  көзін  жеткізуге  тырысты. Журнал «Кеңес 
өкіметінің нағыз  халықтық өкімет екенін, оның  
жұмысшы-шаруа одағы  және халықтар  ынтымағы  
негізінде құрылғанын, пролетариат диктатурасын, 
пролетариялық интернационализм идеясын түсін-
дірді» деп басылымның бағыты туралы ойын 
жеткізеді.

«Қызыл Қазақстан»  журналына әр  жылдарда 
Абдолла  Асылбеков, Нығмет Нұрмақов, Смағұл 
Сәдуақасов, Ораз Жандосов, Әбдірахман Байділдин, 
Ерғали Алдоңғаров басшылық етті. 

Қазақ баспасөз тарихында «Қызыл Қазақстан»   
«Айқаптан» кейінгі қазақтың маңдайына  біткен  
екінші  журнал  болуымен  құнды. Журнал кеңестік 
саясатты ғана насихаттап қойған жоқ, ол халықты  
жаһандық мәдениетке үндеді, публицистері  қазақ 
қоғамын   оқу-білімге  шақырды. Сауатсыздықпен 
күресу науқанында  насихаттаушы бірден-бір 
ақпарат құралы болып, қазақтың  білімге деген 
ынта-ықыласын күшейту ісіне белсене атсалысты. 
Журналдың  «Саясат», «Оқу-білім» атты бөлім дері 
оқу-білім  мәселесіне қатысты партия ұйым дарының 
жүргізіп отырған іс-шаралары жөнінде мақалалар 
және осы мәселеге қатысты түрлі ұсыныстар 
жарияланып тұрды. Бұл әсіресе журналдың қызыл-
ордалық кезеңіндегі сандарында жақсы байқалады.  

Журнал ұлттық әдебиетке, мәдениетке аса 
на зар аударып, көпшіліктің әдеби шығарма-
лармен  таныс  болуына  ықпал  етті.  Басылым 
бетінде   Сәкен Сейфуллиннің «Тар жол, тайғақ 
кешулерінен» үзінділер, «Айша», «Қыр балалары», 
«Қашқынның  ауылы», «Сырын білмей артыңа 
сенбе», «Біздің  ұлан», «Ақсақ киік» секілді  көркем 
шығармалары  да  жарық  көрді. Сәкеннің қазақ 
театрының мәселелері жайында жазған «Ұлт театры 
туралы» атты көлемді мақаласы да осы журналдың 
1926 жылғы №11-14 сандарына жарияланды. 
Әдебиет тақырыбында  жазылған  «Әдебиет һәм  
оның  бағыттары», «Әдебиет һәм оның  ағымдары»  
деген мақалалары басылды. Сәбит Мұқановтың 
«Сынға сын» деген мақаласы және  басқа ақын-

жазушылардың шығармалары жарияланды. 
Журналдың 1927 жылғы 2 санында Ы.Мұстан-

баев тың «Көркем әдебиет туралы» және 1928 жылғы 
5 санында «Біздің таластарымыз» деген мақалалары 
жарияланды. 

«Қызыл Қазақстанның» құндылығы  сонда, 
журнал  тарихи  мақалаларға  өте  бай болды.   
Қазақ тарихын жазу мәселесі ХХ ғасырдың 20 
жылдары бірнеше рет мерзімді басылымдарда 
ашық түрде көтеріліп, қазақ зиялылары халықтың 
ұмыт болып бара жатқан тарихын, келешек ұрпаққа 
жазып қалдыруға шақырды. Осы  уақытта   қазақ  
тарихшылары   өз  еңбектерін  «Қызыл Қазақстанға»  
жариялап,  қазақтың  шежіресін, оның түп-төр кінін, 
қазақ тарихындағы   екіұшты  мәселелерді  зерттеп,  
халың  оқырманға  мазмұнды дүние  бере  білді.   
Қатаң  саясатқа  қарамастан  халқымыздың  асыл  
құндылығы – шежірелер, оның  жазбаша  нұсқасы 
өз  жалғасын тапты. Ұлтымыздың баға  жетпес  
қазынасын  келешекке  жазып  қалдыруға  тырысты.   
Кейінгі  тарихшыларға  да  өте  құнды  дерек  
көзі  болды.   М. Дулатовтың «Қызыл Қазақстан» 
журналына шыққан «Қазақ-қырғыз тарихы ту-
ралы»,  «Қазақ-қырғыздың аты, тегі туралы»   атты  
мақалаларында  қазақ пен  қырғыздардың  ұқсас 
тайпалар  болмағанменен, екеуі   екі  бөлек этнос  
екендігін, тарихы мен  мәдениетінде,  тілінде  ал-
шақтық  көп екендігі  атап  көрсетілді. Бұл мәлі-
мет Қазақ еңбек және әлеуметтік қатынастар 

академиясының жаршысында  2007 жылғы №1(14) 
санына жарияланған. 

1926 жылғы 1916 жылғы ұлт-азаттық қоз-
ға лыс тың 10 жылдығына орай журналға  атал-
мыш  көтеріліске байланысты қыруар мақала 
бастырылды.  Қазақ зиялылары Ә.Бөкейханов, 
М.Дулатов, Т.Рысқұлов, Т.Жүргенов, С.Сей-
фуллин, С.Меңдешев және тағы басқалар баспасөз 
арқылы 1916 жылғы көтерілістің шығу себептері 
мен өрбу барысын ашып көрсетуге шақырды. 
Мәселен, Т.Рысқұловтың 1916 жылғы көтеріліске 
байланысты «Қызыл Қазақстанның» 1926 жылғы 
№15-18 нөмірлерінде де жариялаған «1916 жыл-
ғы қазақ, қырғыз көтерілісі» деп аталатын кө-
лемді ғылыми мақаласында Түркістан генерал-
губернаторы Куропаткиннің патша жарлығы 
бойынша Түркістан өлкесінің облыстарынан 
қара жұмысқа алынатындардың нақты санын 
жариялауы, елдің ішінде патша жарлығына әлі де 
болса жете түсінбей, «бұл алыпқашты сөз екен, 
мұсылмандардан алынбайтын болыпты» деп 
бірін-бірі сендіріп, тыныштана бастаған халықты 
тағы да дүр сілкіндіруінің себебін айқындап 
береді. Ол халықтың қара жұмысқа бармауға 
қарсы көтерілуінің бір себебі оларға аталған 
патша жарлығының дұрыс түсіндірілмеуінен де 
болды дейді. 

Сондай-ақ журналдың С.Мұқанов, Ғ.Тоғжанов, 
Ә.Байділдин, Н.Құлжанова  секілді қаламы  ұшқыр  
авторлары болған.  

Жалпы алғанда, ХХ ғасырдың 1920-1930 
жылдарындағы өзектi проблемаларын кө-
тере бiлген қазақ баспасөзi біріншіден, қа-
зақ халқының қоғамдық-әлеуметтік ой-пікі рін 
оятуға, мәдени-әдеби дүниетанымын қалып-
тастыруға, кеңейтуге едәуір әсер етті, Ахмет 
Байтұрсыновтың «Баспасөз – халықтың үні, 
құлағы, көзі болуы керек», – деген аталы 
сөзінің үдесінен шыға білді, екінші жағынан, 
қазақтың алдыңғы қатарлы азаматтары осы 
газет-журналдар арқылы қарапайым халық-
қа өз шығармашылықтарын насихаттай біл-
ді. Мәселен, А.Байтұрсынов, М.Дулатов, 
Ж.Аймауытов, Т.Шонанов, С.Сейфуллин және 
тағы басқа қазақ зиялылары елдің саяси, шаруа-
шылық, мәдени өміріне қатысты ғылыми және 
әдеби еңбектерін осы баспасөздерде жариялады. 
Сондықтан көпшілік қауым оларды осы мерзімді 
басылымдар арқылы танып білді, үшіншіден, 
ұлттық басылымдар өз заманына байланысты 
мемлекеттің күшті идеологиялық құралына 
айналды.

Сағат ТАйМАН,
тарих ғылымдарының кандидаты, 
Қорқыт ата атындағы Қызылорда 

Соңы. Басы өткен санда

Мемлекет басшысы Премьер-министрдің жаңадан тағайын-
далған орынбасары – Сыртқы істер министріне ақпан айының 
соңына дейін инвестицияларды басқару жүйесін реформалау 
жөнінде нақты ұсыныстар енгізуді тапсырды. Әрбір еркін 
экономикалық аймақтардың лайықтылығына талдау жасап, 
олардың жаңа жұмыс модельдерін әзірлеу қажет.

– Өздерінің Арнайы экономикалық аймақтарын нақты 
дамытумен айналыспайтын әкімдердің жағдайы қыл үстінде 
тұрғанын атап өткім келеді. Біз ондай аймақтарды жабамыз және 
оларға бюджет қаржысын шығындамаймыз. Біз бұл проблеманы 
тез арада шешуіміз керек. Экономиканы қайта қалпына 
келтірудегі инвестицияның екінші көзі – банктердің несиелері 
және қор нарығы. Бірақ ол да ақсап тұр. Инфляцияның орнықты 
төмендеуі, инфляция мен девальвацияның тұрақтануы – ақша-
кредит саясатын жұмсартудың маңызды шарты. Сондықтан 
Үкімет пен Ұлттық банк инфляцияны 2021-2022 жылдары 4-6 
процентке  қайтарып, 2025 жылы 3-4%-ке дейін төмендетуі керек. 
Қаржы секторының орнықтылығы – экономиканы дамытудың 
анықтаушы факторы, – деді Президент.

Мемлекет басшысының пікірінше, азық-түлік қауіпсіздігін 
қамтамасыз ету аса маңызды міндет болып отыр. Өткен жылы 
халықтың табысы азайған кезде азық-түлік бағасы арзандай 
түсудің орнына, керісінше, қымбаттаған. Мемлекеттік органдар 
тарапынан бағаларды ұстап тұру, оның ішінде сауда желілерін 
жеңілдікпен несиелеу және сауда үстемелерін орнату сияқты 
қабылданған шаралар оң нәтиже берген жоқ. Әлеуметтік маңызы 
бар азық-түлік бағасы 11%-ке өсті. Оның жалпы инфляцияға 
қосқан үлесі 60%-тен асты. Үкімет жоғарыда аталған мәсе лелерді 
шешу барысында нарық тетіктерін негізге ала отырып, іс-қимыл 
жиынтығын әзірлеуі тиіс.

Сонымен қатар Президент Жер кодексінің кейбір нормаларына 
жарияланған мораторийдің биыл аяқталатынына назар аударды. 

Осыған байланысты Үкіметке Жер комиссиясының жұмысын 
қайта жандандыруды және қараша айына дейін түзетулерді 
қабылдауды тапсырды. Ұсыныстар байыппен талқыланып, нақты 
шешім қабылдануы тиіс.

– Жайылымдар мәселесіне арнайы тоқталғым келеді. Бұл 
жерлер, ең алдымен, ауыл тұрғындарына қолжетімді болуы керек. 
Жергілікті әкімдіктер жұмысты дұрыс ұйымдастырмай отыр. 
Соның салдарынан, ауыл тұрғындары мал жаятын жайылым 
таппай қиналуда. Әсіресе, Алматы, Түркістан облыстарынан 
арыз-шағымдар көп түсуде. Жайылымдардың 99 проценті шаруа 
қожалықтарының иелігінде. Алайда, оның 36 процентінде ғана 
мал жайылады. Қалған 46 миллион гектар жайылымдық жер бос 
жатыр. Үкіметке Бас прокуратурамен бірлесіп, биылғы жыл-
дың соңына дейін осындай жайылымдарды қайтарып алуды 
тапсырамын. Оны ауыл тұрғындарының игілігіне берген жөн, – 
деді Қасым-Жомарт Тоқаев.

Президент су ресурстарын сақтап, тиімді пайдалануды ұлттық 
қауіпсіздік пен орнықты дамудың кепілі екенін айтты. Осыған 
орай мемлекеттік органдардың алдында су ресурстарын басқару 
жөніндегі ұлттық жобаны қабылдап, қаржыландыруды жеделдету 
міндеті тұр. Экология мәселесі Үкімет пен қоғамның ұдайы 
бақылауында болуы керек.

– Қоғамдық бақылау құралы ретінде интерактивті карта дайын-
дау қажет. Сол арқылы экология саласында атқарылып жатқан 
жұмыстардың барысы мен тиімділігін қадағалауға болады. Үкі-
метке 2021-2025 жылдарға арналған «Жасыл Қазақстан» Ұлт тық 
жобасын әзірлеуді тапсырамын. Әсіресе, қоршаған ортаны қорғау 
ісіне қажетті барлық көрсеткіштерді цифрландыру – маңызды 
міндеттердің бірі, – деді Қасым-Жомарт Тоқаев.

Мемлекет басшысы қазақстандықтардың баспана мәселесін 
шешу үшін зейнетақы жинақтарын пайдалану жөніндегі бастамаға 
да тоқталды. Ендігі кезекте тұрғын үй нарығындағы дүрмек пен 
бағалардың өсуіне жол бермеу үшін нақты шаралар қабылдау 
қажет. Президенттің пікірінше, мемлекеттік органдар тұрғындар 
мен құрылыс компанияларының басшыларына түсіндірме жұ-

мыстарын жүргізіп, нарықтағы алып-сатарлық операцияларға 
шектеу қоюы керек. Үкіметке екі апта ішінде тұрғын үй саясатын 
жетілдіру бойынша жаңа ұсыныстар топтамасын енгізу жөнінде 
тапсырма берілді.

Денсаулық сақтау саласын дамыту мәселесі ерекше бақылауда. 
Пандемия кезінде аталған жүйе күрделі сынақтан өтіп, саладағы 
барша олқылықтар айқын көрінді. Өткен жылы 156 ана өлімі 
тіркеліп, өлім-жітім 2,8 есеге артқан.

– Үкіметке облыс әкімдіктерімен бірлесіп және кәсіби 
қауым дастық мүшелерін тарта отырып, барлық денсаулық 
сақтау ұйымдарында инвентаризация жүргізуді тапсырамын. 
Бұл ретте, босандыру және жансақтау бөлімдеріне, олардың 
медициналық жабдықтармен, дәрі-дәрмекпен, қажетті 
бұйымдармен қамтамасыз етілуіне басымдық беру керек. 
Бас Прокуратураға осы мәселе бойынша іріктелген тексеру 
жұмыстарын жүргізу тапсырылды. Оның қорытындысы 
бойынша кінәлі адамдарға қатысты шара қабылдау қажет, – 
деді Мемлекет басшысы.

Қасым-Жомарт Тоқаевтың айтуынша, бүгінгі жағдайдан 
сабақ алуымыз керек. Пандемияның басталғанына бір жыл 
болды. Жинақталған тәжірибені ескере отырып, әрекет ету 
қажет. Үкіметке «Атамекен» Ұлттық кәсіпкерлер палатасымен 
бірлесе отырып, бір айдың ішінде эпидемияға қарсы шараларға 
теңдестірілген тәсілді қамтамасыз ету мақсатында иммундық 
мәртебе туралы ақпарат қамтылатын QR кодтарды енгізу 
мәселесін пысықтау тапсырылды.

– Әрине, жаппай вакцинациялау дағдарысты еңсерудің нақты 
әрі жүйелі шарасы болып отыр. Оны сапалы өткізу үшін барлық 
жағдай жасалуы қажет. Дайындық жұмыстарын зерттеу кезінде 
вакцинаны сақтауға арналған тоңазытқыш жабдықтарының 
қажетті көлемі жетіспейтіні анықталды. Батыс Қазақстан, 
Маңғыстау және Түркістан облыстарында аса күрделі жағдай 
қалыптасып отыр. Үкіметке әкімдермен бірлесіп, дайындық 
жұмыстарын толық қамтамасыз етіп, 1 ақпаннан бастап жаппай 
вакцинациялауға кірісуді тапсырамын. Отандық вакцинаның 

тестілеуі оң қорытынды береді деп үміттенеміз. Осы ретте, өзім 
отандық екпе ектіремін, – деді Президент.

Мемлекет басшысы оқушылардың білім сапасының халық-
аралық бағалауына да назар аударып, мектептердегі білім 
сапасының жүйелі түрде нашарлағанын айтты. Сондықтан бұл 
салаға түбегейлі өзгеріс керек.

– Бүгінде оқу бағдарламасына жаңа пәндер енгізу жөнінде 
ұсыныстар өте көп. Соңғы он жылда 9 пән енгізілген. Білім 
беру – тәжірибе алаңы емес. Мұның бәрі негізгі пәндерге 
бөлінген сағаттың қысқаруына әкеп соғады. Соның өзінде 
елімізде оқыту жүктемесі тым жоғары – 67 сағат. Ал 
Финляндия мен Оңтүстік Кореяда оқыту жүктемесі – 39 сағат, 
АҚШ-та – 55 сағат. Шәкірттерді оқыту мен басқа да дамыту 
шараларының арасында тепе-теңдік болуы аса маңызды. 
Әлемдік үдерістерді ескере отырып, математика, тіл меңгеру 
және информатика секілді пәндерге ерекше басымдық берген 
жөн, – деді Мемлекет басшысы.

Сонымен қатар Қазақстан тарихы және Дүниежүзі тарихы 
пәндері бойынша бірыңғай оқулық әзірлеп, оны енгізу керек. «Nur 
Otan» партиясының сайлауалды тұжырымдамасында 2025 жылға 
дейін жаңа 800 мектеп салуға уәде берілген. Президент осы жұмысқа 
шұғыл кірісуді және биыл 200 жаңа мектеп салуды тапсырды.

Сондай-ақ Қасым-Жомарт Тоқаев «Халық үніне құлақ 
асатын мемлекет» тұжырымдамасы бойынша азаматтардың 
өтініштерімен жұмыс жасауды қайта жаңғырту маңызды деп 
санайды. Өтініш берушілермен жұмыс жасаудың сапасын 
арттыру үшін «Е-өтініш» жаңа ақпараттық жүйесін және 
«Нәтиже» орталықтарын ашу тапсырылды. 1 шілдеге дейін жүйе 
барлық мемлекеттік органдарда іске қосылуы тиіс.

Қасым-Жомарт Тоқаев сөзінің соңында ең басты міндет – 
азаматтардың өмір сапасын жақсартып, табыстарын арттыру 
екенін тағы да атап өтті. Мемлекеттік органдардың әрбір шешімі, 
әрбір әрекеті экономиканы дамытуға және халық игілігіне 
бағытталуға тиіс.

akorda.kz

«Бюджеттің триллиондаған қаржысын импортқа жұмсауға қақымыз жоқ»

Басы 1-бетте

ақмешіт қызылорда болғанда

Ақмешіт АптАлығы

ХАБАрлАНдыру
Қазақстан республикасы Ұлттық экономика ми нистрлігі 

Табиғи монополияларды реттеу комитетінің Қызылорда облысы 
бойынша департаменті басшы сының 2021 жылғы 26 қаңтардағы 
№4-НҚ  бұйрығына сәй кес жылу энергиясына  тариф  2021 жыл-
дың 1 нау рызынан бастап бекітілді:

Жылу энергиясын өндіру қызметіне 1 Гкал ҚҚС-сыз – 2798,29 
теңге;

Жылу энергиясын беру және тарату  қызметіне 1 Гкал ҚҚС-
сыз – 2188,18 теңге;

Жылу энергиясымен жабдықтау қызметіне 1 Гкал ҚҚС-сыз – 
129,31 теңге;

Яғни, 1 Гкал жылу энергиясына  тариф  - 5115,79 теңге ҚҚС-сыз, 
оның ішінде: 

Халыққа 1 Гкал – 2360,49 теңге ҚҚС-сыз,  
Бюджеттік мекемелерге 1Гкал – 16466,45 теңге ҚҚС-сыз,  
Басқа тұтынушыларға 1 Гкал – 3371,40 теңге ҚҚС-сыз, 
Ыстық сумен жабдықтауға жылу энергиясымен жаб дықтау   – 

2360,49 теңге.  
Тұрғын үйлердің 1 шаршы метрін жылытуға  жұмса латын жылу 

бағасы ҚҚС-н қоса алғанда – 76,14 теңге. 
Ыстық суды жабдықтауға жеке есептеу аспаптары жоқ тұрмыстық 

тұтынушылар үшін 1 адамға 1 айға – 377,68 теңге ҚҚС-сыз;
Ыстық сумен жабдықтауға жеке есептеу аспаптары бар 

тұтынушылар үшін  1 текше метрге – 135,73 теңге ҚҚС-сыз.
«ҚЖЭО» МКК-ның жылу энергиясының есептеу құралдары 

болуына немесе болмауына қарай жылу энергиясымен жабдықтау 
қызметіне уақытша өтемдік сараланған тарифтері төмендегідей:

Үйге ортақ жылу энергиясын есепке алу аспаптары бар тұрғындар 
үшін - 1 Гкал ҚҚС-сыз – 1477,76 теңге;

Үйге ортақ жылу энергиясын есепке алу аспаптары жоқ тұрғындар 
үшін - 1 Гкал ҚҚС-сыз – 2832,59 теңге, тұрғын үйлердің 1шаршы 
метрін жылытуға  жұмсалатын жылу бағасы ҚҚС-н қоса алғанда – 
91,37 теңге;

Үйге ортақ жылу энергиясын есептеу аспаптарын орнату техни-
калық мүмкіндігі жоқ тозған, авариялық тұрғын үй-жайында, бірақ 
типтегі үйлерде тұратын және орналасқан тұрғындар үшін - 1 Гкал 
ҚҚС-сыз – 2360,49 теңге, тұрғын үйлердің 1шаршы метрін жылытуға  
жұмсалатын жылу бағасы ҚҚС-н қоса алғанда – 76,14 теңге;

Үйге ортақ жылу энергиясын есепке алу аспаптары бар өзге де 
тұтынушылар үшін - 1 Гкал ҚҚС-сыз – 2466,65 теңге;

Үйге ортақ жылу энергиясын есепке алу аспаптары жоқ өзге де 
тұтынушылар  үшін - 1 Гкал ҚҚС-сыз – 4382,82 теңге;

Үйге ортақ жылу энергиясын есепке алу аспаптары бар бюджеттік 
мекемелер үшін - 1 Гкал ҚҚС-сыз – 15326,68 теңге;

Үйге ортақ жылу энергиясын есепке алу аспаптары жоқ бюджеттік 
мекемелер үшін -1 Гкал ҚҚС-сыз – 24699,68 теңге.

«ҚЖЭо» МКК-ны әкімшілігі

(БИН 050740006845,  ҚР Әділет министрлігінен 04.07.2005 ж. берілген мемл.
тіркеу. № 6323-1933)

Аталған КНС-терге Швецияда жасап 
шығарылған арнайы кәріз жүйесіне арналған 
«Флюгт» маркалы насос орнатылған. Бұл 
құрылғылардың басты ерекшелігі – автоматты 
түрде жұмыс істеуі. Яғни құрылғы тиесілі 
көлемде су жинаған сәтте өз күшімен суды 
айдайды. Одан бөлек жаңа КНС-терде заманауи 
үлгідегі вентиляция жүйесі орнатылғандықтан, 
газ мөлшері нормадан асқан жағдай автоматты 
түрде желдетіледі.

Мәселен, Нұрмақов көшесінде орналасқан 
№12 кәріз насос станциясы 1973 жылы салынып 
қолданысқа берілген. Қала орталығындағы 

26 бірлік кәріз насос станцияларының суын 
қабылдайтын бұл ірі КНС тәулігіне 34800,0 текше 
метрді игеруге қауқарлы. 

– Бұл жобаның басты мақсаты – қаладағы 
кәріз жүйесіне заманауи технологияларды енгізу. 
Жоба аясында Қызылордадағы 62 кәріз насос 
станциясының ең ірі 23 КНС-і жаңғыртудан өтті. 
Биыл тағы да 4 насос станциясын автоматтандыру 
жоспарланып отыр, – дейді қалалық тұрғын-үй 
коммуналдық шаруашылық, жолаушылар 
көлігі, автомобиль жолдары және 
тұрғын үй инспекциясы бөлімінің 
басшысы Біржан Далабаев.

бағдарлама игілігі

ай сайын 3 млн теңге қалай үнемделеді?

Өткен жылы «Өңірлерді дамыту – 2020» бағдарламасы арқылы Қызылорда «Су жүйесі» мекемесіндегі 23 бірлік кәріз 
насос станциялары «Қызылорда қаласының канализациялық сорғы станцияларын реконструкциялау және жаңарту» 
жобасымен жаңғыртудан өтті. Қазіргі таңда жаңартылған 23 КНС бірқалыпты технологиялық режимде жұмыс істеп тұр.

д и с  п е т ч е р  л і к 
бөлімі нен бақы-

ланады. Компьютер 
насостың қуатын, тол-

тырылған кө ле мін және 
судың қысымын көрсетеді. 

Сондай-ақ қандай да бір ақау 
болса бірден дабылдық ескерту 
беріледі. Сонымен қоса, жаңа 
насостардың тағы бір ерекшелігі 
КНС-те авариялық жағдай болып, 
суға толып қалса да насос жұмысын 
тоқтатпайды. Мамандар бұл насос-

тарды бұған дейінгі тұрған құрыл-
ғылар секілді арнайы кептіріп, жөн-
деуден өткізбей-ақ қоюға болады 
дейді.

– Диспетчерлік пункте екі қыз-
меткер тәулік бойы жұмыс істейді. 
Бірі бұрынғыша тұрғындардан 
келген қоңырауларды қабылдаса, 
екінші маман компьютер арқылы 
КНС-терді бақылап отырады. Бұған 
дейін жаңғыртылған 23 КНС-те 
48 машинист штат бірлігі болды. 
Автоматтандыру арқылы штаттық 
бір лікті азайтып, «Су жүйесінде» 
ай сайын 3 млн теңге көлемінде 
қаражат үнемделуде, – дейді қала-
лық «Су жүйесі» мекемесінің бас-
шысы Марат Жәмиев.

А.ЖАйҚоНыСҰлы

Мектеп тҮлектері
Мектеп алғаш ашылғаннан бергі жылдар 

ішінде 2500-ден астам шәкірт бітіріп шықты. 
Олардың 21-і алтын медаль және үздік 
аттестатқа ие болған. Түлектер қатарында 
Болат Әбдірәсілов – биология ғылымдарының 
докторы, профессор, ҚР Білім және Ғылым 
министрлігінің вице-президенті, Әбіләкім 
Жұмахметов – «Тұран әлем банкі» бас 
директоры, Қасымбек Байкенжеев – облыстық 
ішкі істер бөлімі бастығының орынбасары, 
полковник, Алтын Ізбасова – №6 мектеп 
директоры, Салтанат Ибадуллаева – биология 
ғылымдарының докторы, Орынша Әлімбетова – 
қалалық білім қызметкерлері кәсіподақ комитеті 
төрайымы, Шахмардан Байманов – Қазақстан 
жастар конгресі атқарушы директоры Медет 
Усайн – облыстық жұмылдыру дайындығы 
басқармасының басшысынды елге белгілі 
азаматтар бар. Қазіргі таңда мектеп-лицейінде 
32 мектеп түлегі ұстаздық қызмет атқаруда.

ОзАт ОҚушылАр 
Мектеп оқушылары көптеген пәндік олим-

пиадаларға, шығармашылық байқауларға, 
ғылыми жарыстарға қатысып, жоғары 
жетістіктермен танылып келеді. Атап 
айтар болсақ, «Есіңе мені алғайсың» атты 
қалалық ән байқауында Рысбек Жанұзақ бас 
жүлде жеңіп алды. «Батырлардың өшпес 
ерлігі»  атты байқауда Айман Амангелді ІІ 
дәрежелі дипломмен марапатталды. «Өлең – 
сөздің  патшасы, сөз сарасы» тақырыбында 
Абай шығармаларын жатқа оқу бойынша 
өткен жарыста Дариға Мұсабекова ІІ орын 
иеленді. «Дарын-2020» интеллектуалдық 
ма рафонында Құралай Байзақ І дәрежелі 
дипломмен марапатталды. Осы сайыста 
Гүлфарида Төреғазы ІІ орын, Даниял Сматов 
ІІІ орын иегері атанды. Қазақ тілі мен 
әдебиетінің және журналистка кафердасының 
ұйымдастыруымен өткен «Үздік эссе» 
байқауына белсене қатысқаны үшін Қарақат 
Қоңыратбай, Зере Сауранбаеваға диплом 
табысталды. «Жарқын болашақ» атты 
республикалық олимпиадасының облыстық 
кезеңінде Аңсат Кеңесбай I орын алды. 
«Намысы биік батырлар» тақырыбында 
өт кі зілген әскери-қолданбалы спорттық 
сайыста Абылайхан Үргенішбай үздік атан-
ды. Әл-Фараби атындағы халықаралық 
олимпиаданың жаратылыстану-математика 
циклы пәндері бойынша өткен жарыста 

Сұлтан Махатай ІІІ орынды қанжығасына 
байлады. Республикалық «Физика» блиц-
турнирінде Гүлнұр Жүнісова жеңімпаз 
атанды. Осы сайыста Балжан Мұхтар, Тоқсұлу 
Құдаманова, Карина Мұса алғыс хат иеленді. 
Жетістіктер қатары мұнымен бітпейді. 
«ХХІ ғасыр-нақты ғылымдар ғасыры» атты 
физика пәнінен өткен қалалық олимпиадаға 
қатысып, жүлделі орын алғаны үшін 9 “Ә” 
сынып оқушысы Қайсар Айбекке «Болашақ» 
университетінің І дәрежелі дипломы та-
бысталды. «Эрудит» зияткерлік сайысында 
9 «А» сынып оқушысы Қолқанат Мұрат ІІ 
орын алса, «Ақпараттандыру әлеміне саяхат» 
атты мультимедиялық фестивальде Данагүл 
Мәдібек І орын иеленді. Алматы қаласында 
өткен халықаралық пән олимпиадасында 
Зере Еркін арнайы сертификат иеленді. 
9-11 сынып оқушылары арасында өткізілген 
информатика пәнінен жарыста Темірлан 
Сәдуақас ІІІ орын. Қызжібек Ысқақ пен 
Айша Дәуренбек ІІ орыннан көрінді. «Мен 
туымды мақтан етемін» қалалық бейнеролик 

сайысында Құралай Байзақ алғыс хатпен 
марапатталса, қалалық «Туған өлкем – жұмақ 
мекен» тақырыбында эссе жазу байқауында 
Мырзахмет Нұрахмет II орынға қол жеткізді. 
Республикалық «Самғау» инновациялық білім 
беру орталығында өткізілген жарыста мектеп 
оқушылары Айзере Бекболатова І орын, 
Арман Өмірбай мен Ертуған Әділхан ІІ орын  
игері атанды. «Әлем таныған Абай» атты 
республикалық шығармашылық байқауында 

«Абай оқулары» атты аталым бойынша 
Айша Жаппар үздік болды. Міне, осыншама 
озат оқушылардың шыққан биігінің артында 
майталман мұғалімдердің ерен еңбегі бар. 

МұғАліМдер МАрАпАты
Мектеп мақтанышына айналған ұстаздарды 

аймақ жұртшылығы қадір тұтады. Кәсіби 
педагогтар жетістігі – мектеп үшін үлкен 
абырой. Республикалық «Жылдың үздік 

мұғалімі» жарысының жеңімпазы Үрлайым 
Сарыбаеваны әріптестері жоғары бағалайды. 
Оның оқу барысындағы оқушыларға деген 
сабақты түсіндіру жұмысы өте қарапайым тілде 
өткізіледі. Оны шәкірттері де сүйіспеншілікпен 
тыңдап, ұстаз ұлағатын ұғынып отырады. 
Үрлайым Жолдасбекқызы 2018 жылы «Үздік 
педагог» республикалық олимпиадасында II 
дәрежелі дипломмен марапатталды. Балажан 
Әбдреймова облыстық білім басқармасының 
және халықаралық «Қазақ тілі» қоғамының 
«Құрмет грамотасы» иегері. Ақмарал Орғараева 
2018 жылы «Сырлы бояу сыр шертеді» атты 
республикалық жас таланттар байқауында 
Қазақстан педагогтарының білімін дамыту және 
қолдау орталығының «Құрмет грамотасы» 
және Қорқыт ата атындағы Қызылорда мем-
лекеттік университетінің алғыс хатына ие 
болған. Мектеп мұғалімдері қала көлеміндегі 
шаралардан да қалыс қалмайды. 2015 жылы 
«Қала күні» мерекесі қарсаңында «Қауын-
қарбыз» фестиваліне қосқан ерекше үлесі үшін 
қалалық білімі бөлімі басшысының алғыс хаты 
табысталды. Индира Шаймердинова 2016 жылы 
«Нұр Отан» партиясы қалалық филиалы алғыс 
хаты және «ЕХРО Тәуелсіздік жеңісі» атты мәдени 
шараға қосқан үлесі үшін диплом табысталды. 
«Бозбала мен бойжеткен қалалық сайысында 
шәкірттері Райымбек Ділдахмет пен Инабат 
Қаратай ІІІ орын, облыстық «Тәуелсіз елдің 
бақытты болашағымын!» тақырыбында өткен 

суретшілер бәйгесінде Диана Әскербекқызы 
алғыс хат алса, Гүлмира Рысманбетова мен 
Меруерт Байымбет «Көп тілді меңгерген ұстаз» 
қалалық кәсіби байқауында I орын алды. 
Сандуғаш Шалқыбаева қалалық «Үздік географ 
-2017» сайысында бас жүлде алса, Меруерт 
Қабылбаева «Оқу ісінің үздігі – 2019» және 
«Қазақстанның үздік ұстазы», II республикалық 
«Үздік сынып жетекші» аталымдары бойынша 
марапатталды. Айгерім Бекмағамбетова «Үздік 
физика пәні мұғалімі – 2015» шығармашыл 
ұстаздар байқауында І орын және «Көптілді 
меңгерген ұстаз-2018» байқауында ІІ орын, 
Жаңыл Төлегенова республикалық «Қазақстан 
педагогтарының білімін дамыту және қолдау» 
орталығының дипломымен марапатталды. 
Элмира Есімова халықаралық «Қазақстанның 
үздік магистранты – 2020» төсбелгісімен мара
патталған.                           

Қазіргі таңда бұл білім ордасында 1750 
оқушыға 170 мұғалім сабақ береді. Олардың 
ішінде 37 педагог-зерттеуші, 35 педагог–
сарапшы, 9 пән бірлестігі жұмыс атқарады. 

директОр дерегі
– 2019-2020 оқу жылында мектебімізге 

IT мектеп-лицей статусы берілді. Физика, 
химия бағыттары бойынша ғылыми-зерттеу 
жұмыстарын ұйымдастыру негізінде STEM 
(робототехника) оқу кабинеттері жа сақ-
талды. Соңғы үлгідегі заманауи құрал 
жабдықтармен қамтамасыз етілді. Ақпа рат-
тық-коммуникациялық технология, элек-
трон   дық есептеуіш техникасымен жұ мыс 
істеу тиімділігі артты. Бұлардың барлы-
ғы оқушылардың заман ағымына сай 
бейімделуіне сеп болары сөзсіз. Мектеп 
атын иеленген жауынгер-интернационалист 
Батыржан Шалғынбаевқа арналған  «Ұлы 
ерлік – ұрпаққа үлгі» тақырыбында таным-
дық бұрыш жұмыс жасауда. Осы жерден 
оқушылар аға буын өкілінің өнегелі өмір 
жолымен кеңінен таныса алады. Бұл – 
жеткіншектеріміздің отансүйгіштік сезі мін 
арттырып, елін, жерін құрметтеуге бау-
лиды. Сонымен қатар мектебімізде спорт 
зал, кітапхана және жастар бірлестігі жүйе-
лі жұмыс жасап келеді. Бұл балалар бола-
шағының баянды бастама жолындағы ізгі 
істер туындысы деп танимын, – дейді мектеп 
директоры  Галина Ақназарова.

тұрар БекМырзАеВ
Суретті түсірген 

Нұрболат НұрЖАуБАЙ

Шырағдан

Батыр  есімін  ИеЛенГен  БіЛім  ордасы

талай тұлғаларды тұғырынан түлетіп, томағасын 
сыпырған батыр атындағы бұл білім ордасы ұлағат 
ұясындай. Өйткені ол өзінің 50 жылдық тарихында 
қаншама шәкірттердің шырағын жағып, өмірде өз 
жолын табуына темірқазықтай жол нұсқап тұрды. 
Сыр елінің салтанат көшіне білім нәрімен сусындаған 
озат оқушыларды қоса білді. Оның арғы түбінде ұстаз 
ұлағаты тұрғаны әмбеге аян. 

Алғаш 1970 жылы Қазақ ССр үкіметінің қаулысымен 
республиканың 50 жылдығы құрметіне орай «Қазақ ССр-
нің 50 жылдығы» атындағы мектеп деген атау берілді. 
Мектеп сол замандарда қазақ және орыс тілдерінде 
аралас оқытылды. 1987 жылы Білім Министрлігінің 

шешімімен мектепке осы білім ордасының түлегі, интернационалист-жауынгер Батыржан шалғынбаевтың 
есімі берілді. 2019 жылы мектеп-лицей статусы берілді. 

Мектеп құрылған жылы Баймағанбет тұржанов жетекшілік жасады. Ол 1970-1981 жылдар аралығында 
абыройлы қызмет атқара білген білікті басшы бола білді. Одан кейінгі жылдары да бірқатар ұстаздар мектеп 
басшылығында болып, саналы ғұмырларын сапалы білім беру жолына арнады. кәсіби тәжірибелерімен 
мектеп өміріне айрықша өзгерістер енгізіп, білім беру мазмұнын жаңарту бағытында жұмыс жүргізді. 2019 
жылдың  наурыз  айынан  бастап мектеп басшылығы қызметін  галина Ақназарова атқарып келеді. 

Ақмешіт АптАлығы

вАКциНА ШығАрАТыН 
КоМПАНия ӨрТКЕ орАНды
Үндістан астанасы Нью-Делидегі Үнді институтының 

6 қабаттық ғимаратынан өрт шығып, тілсіз жау бес 
адамның өмірін жалмап кеткен. Бұл әлемдегі вакцина 
шығарушы ірі зауыттың бірі болатын. Қазіргі таңда өрттің 
шығу себебі анықталуда деп жазады CNN ақпараттық 
агенттігінің Үндістандағы тілшісі Манвина Сури.

Әлемдегі ірі вакцина шығаратын өндіріс орнынан 
шыққан өрт вакцина шығаруға ешқандай кері әсерін 
тигізбейді деп хабарлады компания басшысы. Шаһар 
басшысы Мурлидхара Мохоланың айтуынша, институт-
тан шыққан өрт бірден бақылауға алынған, алайда өрт 
себептері әлі анықталмаған.

Мохола сондай-ақ өрт шыққан блоктан төрт адам 
құтқарылып, 5 адам қайтыс болғанын айтты. Алдын ала 
берілген мәліметке сүйенсек, ол адамдар құрылысшылар 
болуы мүмкін, себебі тілсіз жауға оранғанға дейін 
ғимаратқа құрылыс жұмыстары әлі жүргізіліп жатқан 
болатын. Өртті сөндіру үшін муниципалды корпорация 
мен өрт сөндіру бөлімінің 15 маманы жұмылдырылған.

– Құрылыс жұмыстары кезінде дәнекерлеуші құралы-
нан өрт шықты деген болжам бар, – дейді Нью-Дели 
қаласының мэрі.

Өрт сөндіру тобының басшысы тілсіз жау ең алдымен 
екінші қабатта басталғанын, кейін басқа жерлерге де 
тарағанын жеткізді. Нәтижесінде екінші өрт жергілікті 
уақытпен 16.15-те 50 өрт сөндірушінің көмегімен 
сөндірілген.

– Оқиға салдарынан 5 адамның қайтыс болғанын 
білдік. Қайтыс болған жандардың қайғысына ортақтасып, 
көңіл айтамыз, – деп SII компаниясының басшысы Адар 
Пунавалла өз Twitter парақшасында жазды.

SII Оксфорд университеті мен Astra Zeneca фарма-
цевтикалық компаниясының серіктестігі Ковишилд 
вакцинасын шығарады. Айта кетерлігі, SII желтоқсанда 
ай сайын 50-60 млн Covishield вакцинасын шығаратынын, 
қаңтар мен ақпанда 100 млн дозаға жеткізетінін мәлімдеген 
болатын. Тек Үндістанға ғана емес шетелге де вакцина 
сатуды көздеген компания өрттің зардаптары вакцина 
шығаруға ешқандай кедергі келтірмейтінін айтты.

Түпнұсқадан аударып, шолу жасаған
Аслан НҰрАЗғАли  

Әбігер

Әлем

Бастысы, зейнетақы қорына жиналған қаржы 
бекітілген мөлшерге толған жағдайда ғана алуға 
болатыны еді. Өйткені жарияланған кестедегі 
межеге көп азамат сәйкес келмеген еді. Оған қоса 
қордағы қаржы қолма-қол емес, тиісті банктер мен 
мекемелерге тікелей аударылады. Міне, осындай ел 
ыңғайына жақпаған бірнеше талаптарға қарамастан, 
өткен аптада зейнет ақыдағы қаржыны пайдалану 
басталды.

Қазіргі таңда бұл орайды баспаналы болуға 
қолданған азаматтардың қатары артты. Өткен 
аптада ҚР Индустрия және инфрақұрылымдық 
даму министрлігі зейнетақы төлемдерін тұрғын үй 
жағдайын жақсарту үшін пайдалану ережелерін 
жариялады. Ереженің толық нұсқасы zan.gov.kz 
сайтында шығарылып, біржолғы зейнетақы төлемін 
тұрғын үй жағдайын жақсарту бағытында алудың 
ережесі бекітілген. Бүгінде бұл бағыттағы жұмысты 
«Отбасы банкі» арқылы жүзеге асыруға болады.

– 23 қаңтардан бастап Зейнетақы қорындағы 
қаражатты тұрғын үй жағдайын жақсарту және 
емделуге пайдалану үшін электронды өтініштер 
қабылданып жатыр. Зейнетақы қорында жас мөл-
шеріне сәйкес шекті сомадан асқан қаражаты бар 

азаматтар www.enf-otbasy.kz платформасы арқылы 
ЭЦҚ (ЭЦП) көмегімен өтініш бере алады. Өтініш беру 
барысында қаражат иесі өз жинағын жақындарына 
аударып беруіне құқығы бар. Қаражатты иемдену 
барысында ЖССБ 24 қосымшасы арқылы міндетті 
түрде арнайы шот ашылуы тиіс. Арнайы шот тегін 
ашылады. «Отбасы банкінде» салымы жоқ азаматтар 
да арнайы шот ашуға мүмкіндігі бар, – деді «Отбасы 
банкі» АҚ Қызылорда филиалы Бизнесті дамыту 
бөлімінің I санатты маманы  Мархабат Сынасапова.

Сонымен қатар салымшылар аударылған ақшаны 
жеті мақсатта пайдалана алады. Ипотекасыз тұрғын 
үй сатып алу, ипотекалық қарыз бойынша қаражатты 
толық немесе бір бөлігін төлеу, ипотекалық қарыз 
алу үшін бастапқы жарнаны енгізу және жеке тұрғын 
үй салу мен жер сатып алу қолданылады. Сондай-
ақ азаматтар ипотекалық тұрғын үй қарызын қайта 
қаржыландыру мақсаты мен отбасы банкінде тұрғын 
үй құрылыс жинақ жүйесі бойынша ипотекалық 
тұрғын үй қарызын алуға да көмегі мол.  

Айта кетерлігі, егер арнайы шоттағы қаражат 45 
күн ішінде таңдалған мақсаты бойынша пайдаланыл-
маса, қаражат Бірыңғай жинақтаушы зейнетақы 
қорын дағы шотқа қайтарылады. 

Е.БАлТАБЕКҰлы

Зейнетақы қоры: 

Баспанаға 

Бір қадам
ЕСірТКі ТАСыМАлдАғАН 
Қызылорда облысы Полиция департаментінің қызметкерлерімен 

«Самара-Шымкент» М-32 тас жолының 1336 шақырымында жүрген. 
Арал ауданы аумағында Ақтөбе облысына бағыт алған «Тойота Камри» 
үлгісіндегі көлік күдік тудырған. Содан көлікті департамент қызметкерлері 
тоқтатады. 

Қарап-тексеру барысында жолаушының сөмкесінен 2 дана желім 
қағазына оралған пакет ішінен есірткі затына ұқсас жасыл түсті ерекше иісі 
бар зат анықталады.

Сараптама қорытындысына сәйкес алынған ерекше исі бар зат салмағы 1 
кг  жуық «кептірілген марихуана»  болып шықты. Күдікті жолаушы  Батыс 
Қазақстан облысының 32 жастағы тұрғыны.

Аталған дерек бойынша Қазақстан Республикасы Қылмыстық 
кодексінің 296-бабының 3-бөлігімен сотқа дейінгі тергеп-тексеру амалдары 
жүргізілуде.  Полицейлер оқиғаның мән – жайын анықтауда.

Жол ЕрЕЖЕСіН БҰЗғАНдАр
«Автобус» жедел-профилактикалық іс-шарасы кезінде жол қозғалысы 

ережесін бұзудың 395 дерегі анықталды.

Оның ішінде жолаушыларды, жүктерді тасымалдау әдісін бұзудың 
28 дерегі, заңсыз қайта жабдықтау  28 дерегі, рейс алдындағы қарап 
тексеруден өтпеген 18 жүргізуші, міндетті техникалық байқаудан өтпеген 
66 және ұялы телефон пайдаланған 68 жүргізушіге қатысты әкімшілік 
хаттамалар толтырылған. 

Сондай-ақ белгіленген жылдамдықты асырған 9 жүргізуші, маневр жасау 
ережесін бұзған 72, қарсы бағытқа шыққан 2 жүргізуші, ҚР-ның міндетті 
сақтандыру заңнамасын бұзған 6 жүргізуші, көлік құралын масаң күйде 
басқарған 3 жүргізуші анықталған. Бүгінде оларға тиісті хаттама толтырылған. 

ЖоғАлғАН АЗАМАТ ТАБылды
облыс бойынша ауа райының күрт бұзылуы көліктердің жолда жүруіне 

кедергісін тигізуде. 

Бұл уақытта полиция қызметкерлері оқыс оқиғалардың алдын алу үшін 
тәулік бойы бақылау жұмыстарын күшейтті.

Шиелі аудандық полиция бөлімінің қызметкерлері боранды түнде 
жолда бұзылған көліктің жүргізу шілеріне көмек беріп, көліктерінің 
техникалық ақауларын жөндеуге көмектесті.

Бұдан бөлек боранды күні жоғалған азаматты тауып, туыстарына 
тапсырды. Шиелі ауданы Ақмая ауылының тұрғыны туған бауырының 
жоғалғаны жөнінде учаскелік полиция инспекторына айтып, көмек 
сұраған.

Полиция бөлімінің жеке құрамы толықтай іздеу жұмыстарына кіріскен. 
Облыста  23 қаңтар күні ауа райы кенеттен бұзылды. Боранды күні ауданның 
барлық ауылдары мен далалық жолдары,  вокзал маңы, орман алқаптары 
түгел қамтылды. 

Жоғалған азамат Бидайкөл ауылындағы көпір жанынан табылып, 
туыстарына   аман-есен тапсырылған. 

ҰрлыҚ ЖАСАМАҚ БолғАН 
Қызылордалық полицейлер бейнебақылау камераларының көмегімен 

қылмыстардың ізін суытпай ашуда. Бейнебақылаушылар азаматтардан 
келіп түскен хабарламаларды қабылдау барысында барлық күдікті 
әрекеттерді, адамдардың мінез-құлқын және бейнебақылау камерасына 
түскен күмәнді тұлғаларды жедел тексереді.

24 қаңтар күні түнгі кезекшілікке түскен бейнебақылаушы 
инспектор кешкі уақытта белгісіз азаматтың көпқабатты үйлердің 
бірінің алдында тұрғанын, 3-4 автокөліктің есігін тартып, техникалық 
құрал саймандарды пайдалана отырып, ұрлық жасауға әрекеттеніп 
жүргендігін байқайды.

Инспектор дереу байланыс құралы арқылы патруль бекеттеріне 
хабарлама береді. Хабарлама бойынша жеткен патрульдік полиция 
қызметкерлері күдікті азаматты оқиға орнында ұстайды. Күдікті «Тойота» 
маркалы автокөлік есіктерінің ашық қалғанын пайдаланып, ұрлық жасамақ 
болған. 

Оқиға орнында ұсталған 25 жастағы бұрын сотты болған азамат облыс 
орталығының тұрғыны болып шықты. Күдіктіден айғақ заттар алынды.

Қазіргі таңда бұл дерек бойынша Қазақстан Республикасы Қылмыстық 
кодексінің 188-бабының 3-бөлігімен сотқа дейінгі тергеп тексеру амалдары 
жүргізілуде.

иНТЕрНЕТПЕН АҚША ЖыМҚырғАН 
Қызылорда қалалық Полиция басқармасына 65 жастағы қала тұрғыны 

арызданған.

Арызда 27 жастағы көршісі оның ұялы телефоның пайдаланып, алаяқтық 
жолмен, интернет-банкинг арқылы өзінің есепшотына 304 000 теңге қаражат 
аударып алғанын көрсеткен. 

Қазіргі уақытта күдіктіге қатысты  Қазақстан Республикасы Қылмыстық 
кодексінің 188-бабының 1-бөлігі бойынша сотқа дейінгі тергеп тексеру 
амалдары басталды. Күдіктіге қатысты ешқайда кетпеу және тиісті мінез-
құлық туралы қолхат түріндегі бұлтартпау шарасы қолданылды.

Қызылорда қаласының Полиция басқармасы алаяқтардың құрбаны 
болмас үшін қала тұрғындарына қырағылық пен мұқият болу керектігін 
насихаттауда.

«Ақмешіт-ақпарат»

Комиссия отырысында ұсынылған 
латын графикасына негізделген 
қазақ әліпбиінің жаңа нұсқасында 
«ң»-ның бас әрпі көрсетілген. Көп 
жағдайда бұл әріптен басталатын сөз 
жоқ делінеді. Осы ретте «ң» әрпінен 
басталатын сөз бар екенін, оны бізге 
дейін де қолданғанын айтып өткенді 
жөн көрдік.

Жалпы көпшілік «ң» әрпінен 
басталатын сөз жоқ деп ойлайды. 
Белгілі жазушы, драматург, публицист 
Шерхан Мұртаза «Бір кем дүние» 
атты туындысында: «Жарықтық 
Осекем әулие екен-ау деп ойлаймын. 
Қазіргі мына заманда «ң»-ға тілі 
келмейтіндер көбейді. Теледидарды 
тыңдап, қарап отырсаң «жанағы, 
жанағы» деп сөз арасына «арам» 
сөз қосып сөйлейтіндер жиіледі. 

«Женістен женіске жете берейік» 
дейтіндер де бар.  Бұл да бір кем 
дүние» – деп жазған екен. 

Шерхан Мұртаза айтып отырғаны  
Оспанхан Әубәкіровтің «Ң» әрпіне 
арнаған «Ңөң» атты өлеңі болатын. 
Сатира сардары осы өлеңі арқылы 
«айсбергті» қазақша «Ңөң» деп 
атайтынын жеткізеді.  

«– Білмесеңдер айтайын,
Оның аты – «Ңөң», – деді.

Айсберг дегенді,
Арғы қазақ «ңөң» деген.
Көктемде көшетін
Өзен мұзын «Сең» деген.
Айтқан сөзім айғақты,
Керегі не мазақтың?!
Өмір бойы зерттедім,
Ана тілін қазақтың.
Зілдей ауыр зілдерді,
«Ңөң» дейді екен бұрындар» 

– деп «ң»-нан басталатын сөздің 

барын көрсетеді. Осылайша 
Оспанхан Әубәкіров қазақ тілінің 
сөздік қорын байытты. Бұдан бөлек 
Оспанхан Әубәкіров пен режиссер 
Асқар Наймантаевтың «Ңөң» атты 
комедиялық қойылымы да бар екенін 
айтқымыз келеді.

Қалай болғанда да қазақ тілінде 
«ң» әрпінен басталатын жалғыз болса 
да сөз бар.  Оның не себептен әдеби 
нормаға енбей жатқанын тіл білімі 
ғылымының мамандары зерттер деген 
ойдамыз.

А.АҚылБЕК

«Ң» әрпінен басталатын сөз

құқық құрығы

Басы 1-бетте

Облыстық санитарлық-эпидемиоло-
гиялық бақылау департаменті берген 
ақпаратқа сүйенсек, анықталған 12 адам-
ның барлығы облыс орталығында – Қы-
зылордада тіркелген. Олардың ішінде 5 
адамнан клиникалық белгілер байқалса, 
7 адамда клиникалық белгілер жоқ. 
Сондай-ақ бұл науқастармен қарым-
қатынаста болғандар саны 56 адамды 
құрап отыр.

Ал елдегі жалпы ахуалға келер 
болсақ, осы кезге дейін Covid-19 ви-
ру сы мен тіркелгендердің жалпы са-
ны 183999 адамға жетті. ДСМ-нің 

са нитарлық-эпидемиологиялық ба-
қы  лау комитетінің мәліметінше, 28 
қаңтарда 1276 адам індет тен жа-
зылып шыққан. Емделіп шық қандар 
саны 165595 адамды құрайды. 29 
қаңтардағы дерек бойынша елде 27520 
науқас, оның ішінде 15877 КВИ+ пен 
11643 КВИ– белгісімен ем алуда. 
Олардың 6571-і стационарда, 20949 
науқас амбулаториялық деңгейде ем 
қабылдауда. 268 науқастың жағдайы 
ауыр болса, 54 пациенттің жағдайы өте 
ауыр және 42 адам ӨЖЖ аппаратына 
қосылған.

Ал облыстық денсаулық сақтау 
бас  қармасының мәліметі бойынша 
Қы   зылорда облысында коронавирус 
инфекциясымен тіркелген науқас-
тардың жалпы саны – 3583, оның 
ішінде Қызылорда қаласында – 
2216, Аралда – 114, Қазалыда – 103, 
Қармақшыда – 167, Жалағашта – 117, 
Сырдарияда – 186, Шиеліде – 303 
және Жаңақорғанда – 377 адам. 28 
қаңтарда 12 науқас ви рустан емделіп 
шықса, осы кезге дейін науқастардың 
96,5 проценті, яғни 3461 адам 
жазылып шыққан. КВИ жұқтырған 

науқастармен қарым-қатынаста бол-
ған адамдар саны – 15178. Оның 
ішінде 12430 адам тікелей қарым-
қатынаста болса, 2748 адам ықтимал 
қарым-қатынас дерегімен тіркелген. 
28 қаңтарда зертханаға тапсырылған 
сынамалар саны 1288 құраса, соның 
461-і тексерілген, 827 тестпен 
жұмыс жасалуда. Басқарма берген 
мәліметте эпидемиологиялық маусым 
басталғалы 190639 сынама алынды 
делінген.

А.ЖАйҚоНыСҰлы

Басы 1-бетте

Covid-19: 
Бір тәулікте 
1469 адам тіркелді

Жұмадағы дерек бойынша Қазақстанда бір күнде 1469 адам коронавирус 
індетін жұқтырған. вирусты ең көп жұқтырған аймақ – Павлодар облысы. 
онда бір тәулікте 296 адамнан Covid-19 вирусы анықталды. Ал Қызылорда 
өңірінде вирус жұқтырған науқастар саны – 12.


